
REPUBLIKA E KOSOVËS                                                   KOMUNA E LIPJANIT 

REPUBLIKA KOSOVA                                                        OPŠTINA LIPLJAN 

REPUBLIC OF KOSOVO                                                     MUNICIPALITY OF LIPJAN

EKSTRAKT 
Nga procesverbali i mbledhjes së 4-të të KKSB-së mbajtur më 19.09.2022 në restorant Veranda Mia në Lipjan me fillim në ora 11,00
Në mbledhje prezentuan:
1.
Imri Ahmeti, kryetar i komunës së Lipjanit
2.
Diamant Bytyqi,Nënkryetar i Komunës,Kryesues 

3. 
Naser Sinani, Komandant i Stacionit Policor,anëtar
4.
Zaim Baftiu, Bashkësia Islame,anëtar 
5          Faton Mejzinolli, Kryetari Këshillit të Prindërve,anëtar
6.
Fahrije Llugiqi, Komuniteti Shqiptar,anëtare

7.
Brahim Duriqi, Drejtorati i DKA-së, anëtar
            8.
Haqif Rrustemi, koordinator i EVSB Lipjan,anëtar

9.
Fehmi Gajtani, KLSP,Janjevë,anëtar
10.
Alush Bikliqi, Komuniteti Turk,anëtar
11.
Perparim Rexhepi, Komuniteti Ashkali,anëtar
12.
Armend Bikliqi, Forca e Sigurisë së Kosovës,anëtar
13.
Burim Rrustemi, Drejtor për DMSH, anëtar 
14.       Bekim Krasniqi, OJQ-Mediat, anëtar
Të tjerë prezent 

1. Naser Bytyqi, përkthyese ,shqip-serbisht

2. Merita Bytyq, përkthyese ,shqip-serbisht
3. Qendresa Jashanica, zyrtare për informim

4. Përfaqësues të OJQ-ve dhe OSBE-së
Procesverbalin nga kjo mbledhje e mbajti Behar Aliu
Diamant Bytyqi,kryesues i KKSB-së, i përshëndeti të pranishmit,tha se këtë takim e kemi thire pak me ndryshe pasi qe është ne bashkëpunim me OSBE-në dhe OJQ, YAHR, të cilët i falënderojmë për këtë takim.

Pastaj tha se po ia kaloj fjalën Kryetarit të komunës z.Imri Ahmetit i cili tha se ju falënderojë të gjithëve për bashkëpunimin dhe jam mirënjohës për punën që po e bëni dhe çdo herë do ta keni mbështetjen time për çdo gjë që keni nevojë.
 Pastaj Kryesuesi i takimit z.Diamant Bytyqi tha se rendin e ditës e keni marrë me kohë dhe  e lexoi në vazhdim. 
REND DITE
1.  Aprovimi ekstraktit të procesverbalit nga takimi i  kaluar.

2.  Raport për gjendjen e sigurisë në territorin e komunës së Lipjanit (PK, DSHPMSH).

3.   Të ndryshme
Pasataj pyeti se  a ka vërejtje apo plotësime.
Meqë nuk pati vërejtje as plotësime u aprovua rendi i ditës së propozuar me të gjitha votat prezentë. 
Pastaj u kalua në punë sipas pikës së parë të rendit të ditës.

I

Aprovimi e ekstraktit të procesverbalit nga mbledhja e 3-te e KKSB-së.
Lidhur me këtë pikë kryesuesi i KKSB-së Diamant Bytyqi, tha se a keni vërejtje apo plotësime rreth ekstraktit të procesverbalit?
Meqë askush nuk pati vërejtje as plotësime kryesuesi e vuri në votim ekstraktin e procesverbalit nga mbledhja e 3-të e KKSB-së dhe pas votimit u konstatua se KKSB-ja me të gjitha votat prezentë aprovoi ekstraktin të procesverbalit nga mbledhja e 3-të e KKSB-së.

II
Raport për gjendjen e sigurisë në territorin e komunës së Lipjanit (PK, DSHPMSH).
Lidhur me këtë pikë, Kryesuesi i mbledhjes Diamant Bytyqi, i’a dha fjalën Komandantit të Stacionit Policor në Lipjan, Naser Sinani, i cili në vazhdim i njoftoi të pranishmit me të dhënat nga raporti për gjendjen e sigurisë në teritorin e komunës së Lipjanit. Ku tha se gjendja e sigurisë në territorin e komunës së Lipjanit është e qetë dhe stabile. 

Pastaj Haqif Rrustemi , i njoftoj në pika të shkurtëra mbi gjendjen e NJPZSH  për muajt korrik-gusht 2022 e ku i’u shpërnda nga një kopje e kësaj informate edhe anëtarëve të pranishëm.

Imri Ahmeti Kryetar i Komunës tha se ju falënderojmë për punën që po e bëni por si duket më shqetësuese kohën  fundit janë sulmet kibernetike, ngacmimet, dhuna, gjuha e shfrenuar në rrjetet sociale që po nxitë shumë urrejtje e cila është në rritje dhe kjo duhet të ndalet. Po ashtu përdorimi i trotinetëve dhe kjo është shqetësuese ku duhet ta ndalojmë me rregullativë.

Ndërsa sa i përketë çështjes së grevës ne nuk jemi as për grevën e  as kundër grevës po jemi që të gjindet  zgjidhje.

KKSB-ja duhet të dal me një rekomandim që të gjindet zgjidhje në mes të qeverisë dhe sindikatave për çështjen e grevës.

Pastaj Kryesuesi e hapi diskutimin 

Armend Bikliqi, ne si FSK  jemi të gatshëm që të ju ndihmojmë qoftë me ndonjë trajnim apo intervenim aq sa kemi mundësi.

Zaim Baftiu tha se, pajtohem me Kryetarin e Komunës me fjalët që i tha dhe ne si KBI në Lipjan por edhe në tërë Kosovën, kemi mbatjur ligjërata në xhami tona me mesazhin për ndalim të dukurive negative nga prizmi fetar siq janë bulizmi, gjuha e përdorur në rrjetet sociale, ndalimi i përdorimit të laserëve drejtuar aeroplanëve.
Pastaj u kalua në pikën në vazhdim.
III
Të ndryshme

Lidhur me këtë pikë, Kryesuesi i mbledhjes Diamant Bytyqi ,tha se a ka dikush të ngris ndonjë çështje?
Bekim Krasniqi, tha se edhe ne ju falënderojmë për bashkëpunimin që kemi dhe ne si organizatë vazhdojmë të mbajmë takime të ndryshme lidhur me ndalimin e disa dukurive negative siq janë dhuna, ngacmimet, ndalimi i përdorimit të mjeteve narkotike dhe ekstremizmi.
Ferdian Shala, tha se ne si OJQ kemi diskutuar disa herë me të rinjët lidhur me dukurit negative dhe kërkojmë nga policia që të ketë polic virtual të cilët do të bënin një lloj kontrolle rrjetve sociale dhe ti shikonin komentet të cilat po bëhen në rjetet sociale po ashtu kemi propozim që rrjeti social TIKTOK të mbyllet.

Fehmi Gajtani, tha se ne si KLSP në Janjevë vazhdojmë me takimet tona të rregullta po ashtu jemi falënderues për bashkëpunimin që kemi me Statcionin Policor, Zjarrëfikësit  dhe të gjitha instuticionet tjera. Ne kemi dorëzuar disa kërkesa në komunë  e të cilat shpresojmë do të na përgjigjeni.

Haqif Rrustemi, tha se kam  një kërkesë prej një grupi të bizneseve të cilat dëshirojnë ta themelojn një fondacion për t’i ndihmuar zjarrfikësit në Lipjan me disa pajisje të cilat na mungojnë dhe pres se si po  e vlerësoni ju këtë ide  a të ja lejoj apo jo?

Imri Ahmeti Kryetar i Komunës, tha se çdo donacion që na vjen ne e mirëpresim dhe nuk bëjmë gabim nëse e pranojmë dhe çdo  mbështetje për ne do të na bënte nder. 

Diamant Bytyqi  tha se ne si KKSB po dalim me një konkluzion që të gjendet një zgjidhje në mes të qeverisë dhe sindikatave.
Meqë diskutime tjera nuk pati mbledhja  përfundoi në ora 12’:05
Ekstraktin e hartoi                                                                           Kryesuesi i mbledhjes 
      Behar Aliu                                                                                         Diamant Bytyqi     

